
Uvod 

Poznato je da riječ ''strategija'' potiče od grčke riječi ''strategos'', što znači ''vojskovođa'', a ona se odnosi 
na određivanje misije i ciljeva preduzeća, usvajanja pravca same akcije i određivanje resursa za njihovo 
ostvarivanje. 

Strategijom je potrebno izgraditi okvir koji usmjerava razmišljanje i djelovanje. 

Ovo objašnjenje na početku uvoda i samog strateškog plana smo dali jer sam rad je upravo i vezan za 
strategiju jednog malog privrednog subjekta, odnosno organizacije, koja već zauzima određene pozicije 
na tržištu i namjerava da u budućnosti zadrži te pozicije, a ako bude imala snage i znanja da ih još učvrsti 
i proširi. 

U prvom dijelu ovog strateškog plana biće iznešen istorijat preduzeća ''MPP SAVA'' Brčko, drugi dio rada 
biće posvećen stejkholderima, dok ćemo u trećem dijelu iznijeti misiju, viziju i ciljeve preduzeća, u 
četvrtom dijelu prikazat ćemo analizu okruženja. Peti dio posvećen je analizi konkurentske prednosti. U 
sedmom dijelu iznosimo analizu situacije, zatim implementaciju strategije i sistem strateške kontrole. 

NASTANAK ''MPP SAVA'' 

Istorijat firme ''MPP SAVA'' 

Preduzeće ''MPP SAVA'' Brčko je osnovano 1993 godine. Rad preduzeća iste godine se bazira na 
proizvodnji hljeba, koja se obavlja u iznajmljenim prostorijama ''ODP ŽITOPROMET''-a Brčko. Krajem 
1993 i početkom 1994 godine, moglo se vidno primijetiti da rad na kome se ovo preduzeće baziralo 
donosi pozitivne ekonomske rezultate. 



Na osnovu pozitivnih ekonomskih rezultata i uz kreditno zaduženje rukovodeći kadar ove firme je 
napravio pravi potez. 1995 godine je izvršena adaptacija postojećih objekata koji su bili u vlasništvu ovog 
preduzeća u koje je 1996 godine instaliran mlin skromnog kapaciteta. 

Pošto je u to vrijeme na području Bosne i Hercegovine bilo potrebno upravo tih proizvoda (brašna, 
pšeničnih mekinja i hljeba), za vrlo kratko vrijeme se isplatilo ulaganje koje je izvršeno 1996 godine. 

Razvoj i sadašnje stanje preduzeća 

Porastom potražnje za pomenutim proizvodima rukovodstvo preduzeća ''MPP SAVA'' Brčko je 1998 
izvršilo proširenje postojećih kapaciteta mlina i obezbijeđeno je skladište, odnosno silosi, za 
repromaterijal (merkantilnu pšenicu). 

Pored navedenog ovo preduzeće je otvorilo tri prodavnice na malo gdje se vrši prodaja hljeba i peciva. 

Danas preduzeće ''MPP SAVA'' Brčko zauzima visoku poziciju u privrednom sistemu grada Brčko koja se 
ogleda korz posjedovanje pokretne i nepokretne imovine, zatim ličnih dohodaka zaposlenih u ovom 
preduzeću i obaveza prema Gradskim ustanovama koje pomenuto preduzeće uredno isplaćuje. 

